
В.Вахидов атындағы жалпы білім беретін мектебінің
қазақ тілі мен әдебиеті пәні мұғалімі.
Түркістан облысы, Сауран ауданы

АЛАШ МҰРАСЫН ҚАЗАҚ ТІЛІ МЕН ӘДЕБИЕТ ПӘНДЕРІНДЕ ОҚЫТУДЫҢ МАҢЫЗДЫЛЫҒЫ

Қазақстан – этникалық және мәдени әртүрліліктің бірегей қайнар көзі: оның көп ғасырлық тарихын дәріптеу ұстаздардың басты мақсаттарының бірі болып табылады.
Бүгінгі Қазақстан – тұтас этномәдени әлем, еуразиялық әралуандылықтың қуатты сегменті.  Еліміз терең де жүйелі өзгерістер дәуіріне аяқ басты. Конституциялық реформа жүргізілді, индустриялық-инновациялық даму мен жеделдетілген технологиялық жаңғыртуға негізделген жаңа экономикалық модельге көшу үшін сенімді негіз жасалды.
Білім беру мазмұны жаңартылды, алаш мұрасын қазақ тілі мен әдебиет пәндерінде оқытудың маңыздылығы айқындалды. Осыған байланысты гуманитарлық және дүниетанымдық бағыттағы ғылымдар сияқты тарих ғылымының рөлі артып келеді. "Алаш" жалпыұлттық қозғалысының Қазақстан мемлекеттілігін жандандырудағы, қазақтардың ұлттық сана-сезімін нығайтудағы, Ұлы дала халқының толеранттылығы мен достығы негіздерін дамытудағы рөлін терең зерделеу мен оқушыларға сабақ барысында түсіндірудің маңызы өте зор.[1,21бет]
"Алаш" қозғалысы — ХХ ғасырдың бірінші ширегінде Ресей империясының отаршылдық саясатына қарсы ұлт-азаттық қозғалыс. Өткен ғасырдың басында қазақтар аумағының көп бөлігі Ресей мемлекетінің меншігіне айналды, қоныс аударушылар саны күрт өсті, байырғы тұрғындар қоныс аударған жерлерден күштеп вытыстырылды. Патшалық саясатына қарсы күресті бірінші орыс революциясынан кейін Алаш қозғалысын құрған ұлттық зиялы қауым басқарды.
Алаштың ардақты ардагерлері Әлихан Бөкейханов пен Ахмет Байтұрсынов қазақтың біртуар ақынының мұрасына арналған терең мазмұнды еңбектер жариялады. [2,18бет]
Мектеп оқушыларына әдебиет пәнінен М.Жұмабаев, С.Сейфуллин, Т.Рысқұлов, Ж.Аймауытовтың шығармаларын дәріптеп, әр-түрлі инновациялық технологиялар арқылы білім берудемін.
Атап айтсақ заманауи инновациялық технологиялар оқушыларға Алаш қайраткерлерінің шығармашылығы мен өмірбаяның, қызмет жолын оқытуда төмендегі әдіс-тәсілдерді өз тәжірибемде ұтымды қолданудамын: 
· проблемалық оқыту;
· көп деңгейлі оқыту;
· ұжымдық білім беру жүйесі;
· оқыту әдістерін зерттеу;
· жобаны оқыту әдістері;
· модульдік оқыту технологиялары;
· дәріс-семинар-кредиттік оқыту жүйесі;
· оқытуда ойын технологияларын қолдану
· ынтымақтаса оқыту (топтық, топтық жұмыс);
· ақпараттық-коммуникациялық технологиялар;
· жеке жұмыстар
· интерактивті смарт технологиялар және т.б
Мен тіл маманы ретінде оқушыларыма Алаш мұрасын насихаттауда оқушыларға жеке жұмыс тапсырмаларын көп беремін, себебі оқушы өзі ізденеді, кітаптарын алып оқиды, шығармашылығын зерттейді. Мәселен ғылыми жобалар –белгілі бір тақырып бойынша түпнұсқалық зерттеулер немесе талдаулар жүргізуді қамтитын процесс. Бұл жобалар оқушыларға алған білімдері мен дағдыларын тәжірибеде қолдануға, ғылыми зерттеу әдістерін меңгеруге, сыни ойлау мен тәуелсіздікке, алаш мұрасын түсініп оқуға, ақындарымыздың шығармашылығы мен қызмет жолын оқуға, зерттеуге  мүмкіндік береді. 
Осы уақыт аралығында көптеген ғылыми жобаларды оқушыларыма зерттеуге бердім, мысалы «Ахмет –ұлы тұлға», «Ақиық ақын Сәкен Сейфуллин», «Мағжанның педагогикалық еңбектері», «Алаш қайраткерлері» т.б
Зерттеу барысында оқушылар Алаш мұрасын тереңірек зерттеп, өздерінің шығармашылық жобаларымен бөлісті, көөптеген ұсыныстар тастап, сыныптастарына Алаш мұрасын насихаттай білді. [3,19бет] 
Алаш мұрасы Қазақстан тарихының ең жарқын беттерінің бірі болып табылады. Ол қазақ қоғамының азаматтық кемелдену деңгейін және ХХ ғасырдың басындағы өткір әлеуметтік конфронтация жағдайында болашақ дамудың маңызды мәселелерін шешуге қабілетті қазақстандық саяси элитаның әлеуетінің артқанын білдіреді. [4,36бет]Дәл осы жылдары қазіргі Қазақстанның саяси және әлеуметтік-экономикалық бағдарламаларының көптеген өркендері қаланған болатын. Осы тұрғыда мен оқушыларыма білім беруде әр-түрлі ақпараттық білім беру платформаларын тиімді қолдандым, атап айтсам https://learningapps.org/, WordWall интерактиівті ойындар жасау және Educaplay  платформалары.
Қорытындылай келе Алаш зиялыларының шығармашылығы мен құнды мұрасын насихаттау, білім беруді геймификациялау-бұл оқуға деген қызығушылықты арттыруға, білім мен дағдыларды тез және тиімді алуға ықпал ететін технология болып табылатындығы анықталды. [5,21бет]
Алаш мұрасын оқыта отырып, оқушыларымыздың білімін кеңейтіп қана қоймай, сабаққа деген қызығушылығын арттырамыз.
Аннотация
Мақалада мектепте қазақ тілі мен әдебиет пәндерінде жаңартылған білім мазмұны бойынша, оқыту үдерісінде Алаш қайраткерлерінің шығармашылық мұрасын негізге алу қажеттігіне ерекше назар аударылған. Алаш мұрасы Қазақстан тарихының ең жарқын беттерінің бірі болып табылады. Ол қазақ қоғамының азаматтық кемелдену деңгейін және ХХ ғасырдың басындағы өткір әлеуметтік конфронтация жағдайында болашақ дамудың маңызды мәселелерін шешуге қабілетті қазақстандық саяси элитаның әлеуетінің артқанын білдіреді. Жалпы білім беретін мектептерде қазақ тілі мен қазақ әдебиетін жалпыға міндетті пән ретінде оқытуға, оның ішінде Алаш зиялылыраның қыруар еңбектерін талдауға, шығармаларын насихаттауда инновациялық әдістер мен тәсілдерді қолдану тәжірибесі көрсетілген. Заманауи инновациялық технологиялар оқушыларға Алаш қайраткерлерінің шығармашылығы мен өмірбаяның, қызмет жолын оқытуда көптеген әдіс-тәсілдер ұтымды қолданылған.Қазақ тілі мен қазақ әдебиетін оқытуға өз кезегінде ұлттық сипат берген Алаш қайраткерлері екені даусыз, сол себептен мектеп оқушыларына әрбір ұстаз тарихымыз бен алаш мұрасын оқытуда көптеген білім мен жаңа заманауи технологияларды меңгере білуі қажет. Мектеп оқушыларына әдебиет пәнінен М.Жұмабаев, С.Сейфуллин, Т.Рысқұлов, Ж.Аймауытовтың шығармаларын дәріптеу нақты айтылады.

